
আমরা যত্ন নিই। আমরা সম্মান করি। আমরা সবার কথা ভাবি

অটিজমের সম্ভাবনা আছে এমন প্রাপ্তবয়স্ক মানুষদেরকে টাওয়ার হ্যামলেটস অটিজম সার্ভিস ডায়াগনোস্টিক মূল্যায়ন করার প্রস্তাব দিচ্ছে। এই পরিষেবাটি যদি রোগ নির্ণয় করে, তাহলে নির্ণয়ের পরে টিম রোগীদের সংক্ষিপ্ত কিছুটা সহায়তার প্রস্তাব দিতে পারে। 
যারা অন্য ভাষায় কথা বলেন, প্রয়োজন হ’লে তাদের জন্য আমরা দোভাষীদের নিয়োগ করি।
অটিজম কী?
যাদের অটিজম নেই তাদের থেকে অটিজম আছে এমন মানুষরা বিভিন্ন বিষয়গুলি ভিন্নভাবে অনুভব করেন। এই পার্থক্যগুলির ফলে প্রায়শই নিচে উল্লেখ করা ক্ষেত্রগুলিতে অসুবিধা হয়:
· অন্যদের সঙ্গে যোগাযোগ করা এবং অন্যরা কী ভাবছেন এবং অনুভব করছেন তা বোঝা
· নিজেদের প্রয়োজন এবং অনুভূতিগুলি অন্যদের জানানো
· অন্যদের মৌখিক এবং অ-মৌখিক যোগাযোগগুলিকে বোঝা
· সম্পর্ক, মানুষজনের সঙ্গে মেলামেশা করা এবং নতুন বন্ধুত্ব করা
· অতি তীব্র আগ্রহ অথবা একই আচরণ বারে বারে করা
· পরিবর্তন এবং অনিশ্চয়তার সঙ্গে মানিয়ে নেওয়া

কীভাবে সুপারিশ করবেন:
নিজেকে করা রেফারেল, GP ও অন্যান্য পেশাজীবীদের থেকে রেফারেল , পরিবার, বন্ধু এবং পরিচর্যাকারীদের থেকে রেফারেল আমরা গ্রহণ করি। কোনও একটি রেফারেলকে আমাদের বিবেচনা করার জন্য নিচে উল্লেখ করা নির্ণায়কগুলি অবশ্যই পূরণ করতে হবে:
· প্রাপ্তবয়স্কদের বয়স 18 এবং তার বেশি হওয়া
· টাওয়ার হ্যামলেটের বাসিন্দা
· সুপারিশে সম্মতি প্রদান করা
· বর্তমানে অটিজম নির্ণীত হয়নি অথবা অতীতে অটিজমের মূল্যায়ন করা হয়নি
· কোনও লার্নিং ডিসেবিলিটি নেই (লার্নিং ডিসেবিলিটি আছে এমন মানুষদের জন্য পৃথক একটি পরিষেবা আছে)
একটি রেফারেল করতে হ’লে আপনি এইগুলির যেকোনোটি করতে পারেন:
· আমাদেরওয়েবসাইট দেখুন: www.elft.nhs.uk/services/adult-autism-service- tower-hamlets
· [bookmark: _GoBack]কল করুন: 020 7426 2440
· ইমেইল: elt-tr.Tower-Hamlets-Autism-Service@nhs.net
মূল্যায়নটিতে কী জড়িত আছে?
· আপনাকে অথবা রেফারেলকারীকে একটি রেফারেল ফর্ম পূরণ করতে হবে। [image: ] আপনাকে দু’টি প্রশ্নাবলী সম্পন্ন করতে হবে
· আপনার শিশুকাল থেকে আপনাকে ভালভাবে জানেন এমন কাউকে, আদর্শগতভাবে পিতা-মাতাকে অনুরোধ করতে হবে আপনার জীবনের প্রারম্ভিক সময়ের বিকাশ সম্বন্ধে তথ্য দিতে। অটিজম হ’ল জীবন-ব্যাপী স্নায়বিক বিকাশ (নিউরোডেভালাপমেন্টাল) সংক্রান্ত একটি স্থিতি। তাই আপনার শৈশবের প্রারম্ভিক সময়ের তথ্য আমাদের সংগ্রহ করতে হবে। এই প্রকারের তথ্য দেওয়ার মতো কেউ যদি না থাকেন, তাহলে অনুগ্রহ করে আমাদের সঙ্গে আলোচনা করবেন
· সম্পন্ন করা ফর্মটি আমরা স্ক্রিন করি
· অটিজমের সম্ভাবনার লক্ষণ যদি যথেষ্ট থাকে, তাহলে পূর্ণ মূল্যায়নের জন্য আমরা আপনাকে অপেক্ষার তালিকায় রাখি
· মূল্যায়নের জন্য আমরা আপনাকে সর্বাধিক তিনটি সাক্ষাৎকারের জন্য আমন্ত্রণ জানাই
· মূল্যায়নের ফলাফল নিয়ে মতামত দেওয়ার একটি মিটিংয়ে আমরা আপনাকে আমন্ত্রণ জানাই অটিজম নির্ণয়ের জন্য প্রয়োজনীয় যোগ্যতা আপনি পূরণ করতেও পারেন, আবার নাও করতে পারেন। সহায়তা করার বিষয়ে কোনও সুপারিশ নিয়েও আমরা এই মিটিংয়ে আলোচনা করব

[image: ]একটি রোগনির্ণয় পরীক্ষার উপকারিতা কী?
আনুষ্ঠানিকভাবে একটি ডায়াগনোসিস থেকে আপনি, আপনার বন্ধুরা ও আপনার পরিবারের সদস্যরা আপনার প্রয়োজন ও সামর্থ্যগুলি ভালভাবে বুঝতে পারবেন। এটি অন্যান্য রোগের ভুল নির্ণয়ও রোধ করতে পারে।
স্পষ্টভাবে রোগ নির্ণীত হ’ল আপনি অটিজম সংক্রান্ত অসুবিধাগুলিকে আরও ভালভাবে মোকাবিলা করার জন্য সহায়তা পেতে পারেন। এই সহায়তাগুলি হ’ল অন্যান্য পরিষেবা ও সুবিধা এবং শিক্ষা ও কর্ম স্থলে এবং হেলথকেয়ারে যুক্তিসংগত সামঞ্জস্য করা।

একজন ব্যক্তি যখন অটিস্টিক হিসেবে নির্ণীত না হন, তখন কী হয়?
আপনি যদি নির্ণয়ের মানদণ্ডগুলি পূরণ না করেন, তাহলে মতামত প্রদানের একটি মিটিংয়ে কারণগুলির ব্যাখ্যা করা হবে। আপনার অভিজ্ঞতাগুলির জন্য অন্যান্য কোনও কারণ আছে বলে টিম মনে করতে পারে। ফলাফলের সঙ্গে আপনি যদি সহমত না হন, তাহলে আপনি আরও তথ্য দিয়ে দ্বিতীয় আরেকটি মতামতের জন্য অনুরোধ করতে পারেন। এই বিষয়ের জন্য অনুগ্রহ করে টিমের সঙ্গে যোগাযোগ করুন।
পরিচর্যা ও সহায়তার প্রয়োজনীয়তা
আপনার যদি পরিচর্যা ও সহায়তার প্রয়োজন থাকে, তাহলে কেয়ার অ্যাক্ট (2014)-এর আওতায় আপনি মূল্যায়ন করানোর অধিকারী হবেন – সোশ্যাল সার্ভিসেসের মাধ্যমে এটি পাওয়া যাবে। এই মূল্যায়ন করানোর জন্য আপনার রোগ নির্ণীত হওয়ার প্রয়োজন নেই।











আমাদের সাথে যোগাযোগ করুন
টাওয়ার হ্যামলেটস অটিজম সার্ভিস 
86 Old Montague Street
London
E1 5NN

টেলিফোন: 020 7426 2440
ইমেইল:  elt-tr.Tower-Hamlets-Autism-Service@nhs.net
ওয়েব: elft.nhs.uk/services/adult-autism-service-tower-hamlets 

